
Shri Vemulavadarajarajeshvar Suprabhata Stotram

શ્રીવેમુલવાડરાજરાજેશ્વરસુપ્રભાતસ્તોત્રમ્

વેમુલવાડ લેમ્બાલવાટિક ।
જાગૃહિ ત્વં મહાદેવ જાગૃહિ ત્વં વૃષધ્વજ ।
જાગૃહિ ત્વમુમાનાથ જગતાં મઙ્ગલં  કુરુ॥ ૧॥
શ્રીનાથપદ્મભવજિષ્ણુમુખામરેન્દ્રાઃ

સેવાવિનમ્રશિરસઃ પરિતો હ્યતિષ્ઠન્ ।
વાગ્દેવતા પઠતિ પૂર્મથનાદિગાથાં

બાલેન્દુશેખર વિભો તવ સુપ્રભાતમ્॥ ૨॥
શેફાલિકાવકુલવઞ્જુલકુન્દજાતી

પુન્નાગચમ્પકકદમ્બસરોજગન્ધૈઃ ।
રાવાતિ શીતલપયઃકણપૂતવાતઃ

લેમ્બાલવાટિકવિભો તવ સુપ્રભાતમ્॥ ૩॥
વીણામૃદઙ્ગમુરલીમુખવિપ્રભિન્ન

સઙ્ગીતસઙ્ગ્રથિતવાદ્યસમેતગીતીઃ   ।
ગાયન્ત્યનલ્પમલકાકલકણ્ઠકણ્ઠ્યં

લેમ્બાલવાટિકવિભો તવ સુપ્રભાતમ્॥ ૪॥
શ્રીમન્નતેષ્ટફલદાયક દીનબન્ધો

શ્રીકણ્ઠ શ્રીદસખ શ્રીકર પ્રેમસિન્ધો ।
શ્રીપાર્વતીપ્રણયકેલિકલાનિશાન્ત

લેમ્બાલવાટિકવિભો તવ સુપ્રભાતમ્॥ ૫॥
શ્રીમાનસહ્રદનિમગ્નવિનિર્મલાઙ્ગાઃ

બદ્ધાઞ્જલિ હિત્રપ્રણતોત્તમાઙ્ગાઃ  ।
દ્વારે વસન્તિ વિબુધા મુદિતાન્તરઙ્ગાઃ

લેમ્બાલવાટિકવિભો તવ સુપ્રભાતમ્॥ ૬॥

1



શ્રીવેમુલવાડરાજરાજેશ્વરસુપ્રભાતસ્તોત્રમ્

કેદારશ્રીગિરિચિદમ્બરસેતુબન્ધ
વારાણસીપશુપતીશ્વરધેનુકર્ણ ।

તીર્થેષુ મોદમનવાપ્ય ત્વમાગતોઽત્ર
લેમ્બાલવાટિકવિભો તવ સુપ્રભાતમ્॥ ૭॥

કૂજન્તિ વૃક્ષશિખરેષુ મુદા વિહઙ્ગાઃ
નન્દન્તિ કેલિસરસીષુ મરાલસઙ્ઘાઃ  ।

ગુઞ્જન્તિ સન્દલિતતામરસેષુ ભૃઙ્ગાઃ
લેમ્બાલવાટિકવિભો તવ સુપ્રભાતમ્॥ ૮॥

નૃત્યન્તિ સાન્દ્રતરુભૂમિષુ નીલકણ્ઠાઃ
ક્રીડન્તિ શાદ્વલતલેષુ શશાઃ કુરઙ્ગાઃ  ।

જલ્પન્તિ પઞ્જરશુકાઃ પ્રહસન્તિ કોકાઃ
લેમ્બાલવાટિકવિભો તવ સુપ્રભાતમ્॥ ૯॥

પશ્યન્તિ યાત્રિકજનાસ્તવ ગોપુરાગ્ર
માયાન્તિ ભૂસુરગણાસ્તવ ધર્મકુણ્ડમ્ ।

ધ્યાયન્તિ તાપસવરા સ્તવ મન્ત્રમૂર્તિં
લેમ્બાલવાટિકવિભો તવ સુપ્રભાતમ્॥ ૧૦॥

ગઙ્ગા  નગેન્દ્રતનયાહૃદયાધિરાજ
સઙ્ગીતલોલ  શરણાગતકલ્પભૂજ ।

શ્રીદારુકાવનમુનીન્દ્રસતીમનોજ
લેમ્બાલવાટિકવિભો તવ સુપ્રભાતમ્॥ ૧૧॥

કૈલાસવાસ કરુણાઞ્ચિતમન્દહાસ
કર્પૂરકુન્દકલહંસતનૂવિકાસ  ।

કલ્યાણપૂર્ણગુણમાનસ ચિદ્વિલાસ
લેમ્બાલવાટિકવિભો તવ સુપ્રભાતમ્॥ ૧૨॥

સારઙ્ગનાભ  ઘનસારવિમિશ્રિતોદ
કુમ્ભૈર્ઘુમંઘુમદપૂર્વસુગન્ધિગન્ધૈઃ ।

પુષ્પૈસ્સુધૂપનિકરૈઃ ફલબિલ્વપત્રૈઃ
પ્રાતસ્સમર્ચનવિધિં  પરિકલ્પયન્તિ ।
લેમ્બાલવાટિકવિભો તવ સુપ્રભાતમ્॥ ૧૪॥

એલાલવઙ્ગયુગપત્રકનાગવલ્લી -

ખર્જૂરપૂગકદલીપનસાદિરમ્ય - ।
મારામમર્ચયિતુમાહ્વયતીવ ભાતિ

લેમ્બાલવાટિકવિભો તવ સુપ્રભાતમ્॥ ૧૫॥
પ્રસાર્ય સૂર્યસ્સમુદેતિ હસ્તાન્

નદીનદાસ્સિન્ધુમનુવ્રજન્તિ ।
પ્રાચીમુખં પ્રાઞ્જલિમાદધાનઃ
સન્ધ્યામુપાસ્તે દ્વિજસઞ્ચયોઽયં

લેમ્બાલવાટિકવિભો તવ સુપ્રભાતમ્॥ ૧૬॥
ધૃત્વા ગલે યદિ મુદા વિહરેત્પુમાન્ યઃ

સ પ્રાપ્નુયાત્સુખમનઙ્ગકલાવિલાસમ્  ।
આયુશ્શ્રિયં ધિયમધીતિસુવર્ણમાશુ

લેમ્બાલવાટિકવિભો તવ સુપ્રભાતમ્॥ ૧૭॥
ઇતિ વેમુલવાડ લેમ્બાલવાટિકસુપ્રભાતં સમાપ્તમ્ ।
શ્રીરાજરાજેશ્વરસુપ્રભાતં

